
zelatan 
Pax hispanica 

«Hizkuntz gerratea, gerrate zabalago 
baten aurpegia baizik ez da». Gogoz 
izenpetzen dudan esaldi hori Calvet-ena 
da. 

Gataska horretan (Calvetek «guerre» 
dio frantsesez), hizkuntzaren aukera 
egin ezin dezaketen elebakarrak daude, 
batetik. Hauengan multzo-marka hutsa 
da hizkuntza. Beren mintzaira bakar 
hori inposatzen dute inguruan. Eta si-
netsi nahi ez badute ere, huts egiten ez 
duen armada ezin erradikalago baten 
soldadu leialak dira. Gurean «erdal-
dunek» osatzen dute armada gogor 
hori. Zenbaitek, gutxik, «ezpata» bat 
omen daramate bihotzean. Baina lehe-
nago ikasten dute ingelesez euskaraz 
baino. Hauek, hitz batez, ez daramate 
ezpatarik, ez arantzarik, eta ez ziztada 
aztarrenik. Lasai bizi dira español gisa, 
okupazioko armadarekin bat eginik. 
Zehazki hitz egitekotan: ez dira aber-
tzaleak. Español norteñoak dira. 

Elebidunek, berriz, «euskaldunak» 
herriaren hizkeran, aukera egin deza-
kete: beren artean daudenean, batera 
edo bestera egin dezakete. Eta hauta-
keta horretan lotura bat hausten da, eta 
beste bat sendotzen. Aukera oso seinale 
argitsua da: zernahi esanagatik ere, er-
daltzaleak nahiago du Españarekin lo-
turik jokatu. Euskal Herriarekin baino. 
Erdaltzaleak okupazioaren alderdia 
hautatzen du. Eta hori oso seinale larria 
da. Eslovenian, Kataluñan, Georgian, 
abertzaleek hizkuntza nazionala hauta-
tzen dute. 

Hemen «argi gorri guztiak piztuta 
daude», Larrañagak behin eta berriz 
gogorazi duenez. Haia ere, hemen 
«hizkuntz gerraterik ez dagoela» esaten 
dutenek. «gerrate zabalago» hori uka-
tzen dute. Pozik bizi dira Erdal He-
rrian. Eta, hitz batez, eta barka berriro. 
ez dira abertzaleak: eta Madrillerekin 
bat eginik daude. Beroien jokabide lin-
guistikoak azpiko jarrera politikoa sala-
tzen du. 

«Bakea behar diagu» diote. 
«Pax Hispanica habemus». Vale, 

beraz. 

